
● 1 апрельдә Экология, табигатьтән файдалану, агросәнәгать һәм азык-төлек сәясәте комитеты рәисе Таһир Һадиев "Русский сокол" оешмасы җитәкчесе, Россия табигый фәннәр академиясе әгъза-корреспонденты Илдар Еналиев белән очрашты. Галим парламент комитетына чүп полиганнарында һәм аэродромнарда кошларга каршы көрәш буенча үзенең тәкъдимнәрен законлы нигезләүдә ярдәм сорап мөрәҗәгать иткән.
Академик әйткәнчә, чүплекләрдә кошларның гадәттән тыш үрчүе куркыныч йогышлы авырулар таралуга китерә. Аэропортларда алар самолетларның очуына да бик нык комачаулыйлар.

Чабаксар шәһәрендә кошларга каршы лачыннар ярдәмендә нәтиҗәле көрәш тәҗрибәсе турында сөйләп, Илдар Еналиев бу эштә закон чыгаручылар дәрәҗәсендә каралырга тиешле сораулар булуын билгеләп үтте.

Парламент комитеты Таһир Һадиев, галимгә кешеләр сәламәтлеге турында борчылуы өчен рәхмәт әйтеп, безнең халыкта лачыннарны төрле максатларда файдалану традициясен искә төшерде. "Әлбәттә, бу инициатива игътибарга лаек, - диде ул. - Шуңа күрә мәсьәләне төрле яклап өйрәнергә кирәк. Ихтимал, комитет утырышына да чыгарырбыз".

Комитет җитәкчесе урынбасары Ринат Гайзәтуллин әлеге проблеманың авыл хуҗалыгы, элеваторлар, кошчылык фермалары өчен дә актуаль булуын искә төшерде. Андагы бөртек җыю һәм саклау урыннарында кошлар матди зыян китерү өстенә куркыныч авырулар таратуга да сәбәпче булып торалар.

Очрашуда шулай ук ТР Министрлар Кабинеты Аппаратының җир байлыкларын файдалану, табигый ресурслар һәм әйләнә-тирә мохитне саклау бүлеге җитәкчесе Марат Фәсхетдинов катнашты.

● 3 апрель

Дәүләт хакимияте төбәк органнарының ачык булуы - сайланган вәкилләрнең эш нәтиҗәлелегенә бәя бирү өчен мөһим критерийларның берсе. Бу турыда Татарстан Дәүләт Советы Рәисе Фәрит Мөхәммәтшин Европа Советы Җирле һәм төбәк хакимиятләре конгрессының Төбәкләр палатасы утырышында әйтте.
Төбәкләр палатасы утырышы Европа Советы Җирле һәм төбәк хакимиятләре конгрессының 36 нчы сессиясе кысаларында узды.

Татарстан Дәүләт Советы Рәисе Татарстанда халык белән элемтәдә булу өчен коммуникатив мәйданчык булдыру тәҗрибәсе белән уртаклашты. “Татарстан – Россия Федерациясе составында уникаль республика, биредә 173 милләт вәкиле яши. Барыбыз бергә тату яшәү мәсьәләләрен хәл итү юлларын табабыз”, - диде республика парламенты җитәкчесе.

Татарстанда хакимиятнең халык өчен ачык булу мәсьәләсенә җитди игътибар бирелә дип саный Фәрит Мөхәммәтшин. “Кешелек факторы” йогынтысын киметергә кирәклеген аңлап, без бергәләп дәүләт хезмәтләре күрсәтү стандартларын керттек. Бүген электрон рәвештә 250дән артык хезмәт һәм сервис күрсәтелә”, диде ул.

Республикада мөһим сәяси карарларны кабул итүдә киң җәмәгатьчелек белән фикер алышу әһәмиятле булып тора. Гамәлдәге республика законына нигезләнеп, Татарстанда яшәүчеләр белән фикер алышу өчен закон проектлары Интернетка урнаштырыла.

Татарстан Дәүләт Советы Рәисе гражданлык инициативаларының гамәлдәге формаларының берсе буларак “Законнарны бергә язабыз” парламент проектын тәкъдим итте. “Парлмент почтасы аша закон проектларын эшләү, гамәлдәге законнарын камилләштерү буенча халыктан тәкъдимнәр җыябыз. Үз сайлаучыларыбызга якынаябыз, закон чыгаруда катнашучылар даирәсен арттырабыз”, - диде Фәрит Мөхәммәтшин.

● 6 апрельдә ТР Дәүләт Советы Рәисе Фәрит Мөхәммәтшин Россия судлары арасында шахмат буенча чемпионатны ачу тантанасында катнашты. "Корстон"да узган әлеге чарада илнең 51 регионыннан килгән командалар составында 153 шахматчы-судья катнашты.
Татарстан җитәкчелеге исеменнән турнирда катнашучыларны сәламләп, Фәрит Мөхәммәтшин Казанда беренче тапкыр узачак бу форумның традициягә нигез салуына ышаныч белдерде. "Барыгызга да билгеле булганча, безнең республика халыкара спорт бәйгеләрен уздыру буенча бай тәҗрибәгә ия, - диде ул. - Бик оешкан дәрәҗәдә Бөтендөнья Универсиадасын һәм Су спорты буенча Дөнья чемпионатын уздырдык, футбол буенча 2017 елгы Конфедерацияләр кубогы һәм 2018 елгы Дөнья чемпионаты уеннары онтылмаслык вакыйгалар булып истә калдылар. Казанда эшче һөнәрләр арасында  WorldSkills-2019 дигән бөтендөнья ярышлары башланырга да берничә ай гына калып бара. Даими рәвештә бөтенроссия, зона һәм республика турнирлары узып тора. Һәм бүгенге чемпионат та хәтерләрегездә сакланыр, Россиянең хөкемдарлары тормышында яңа спорт традициясенә нигез салыр, дип ышанам".

Фәрит Мөхәммәтшин әйткәнчә, Татарстанның уңышлы социаль-икътисадый үсеше хакимият органнары белән җәмгыять арасында ышануга корылган мөнәсәбәтләр белән бәйле. " Нефть чыгару һәм аны эшкәртү, машина һәм самолет-вертолетлар ясау, авыл хуҗалыгы һәм төзелеш өстенлек иткән күп тармаклы икътисад хәзерге авыр шартларда Татарстанның конкурентлы булуын тәэмин итә, - дип ассызыклады республика парламенты җитәкчесе. - Мондый вәзгыять хакимият белән җәмәгать арасында мөнәсәбәтләрнең гадел булуын таләп итә. Әлбәттә, дәүләт хакимиятенең барлык тармаклары, шул исәптән закон чыгаручылар һәм суд, үзара аңлашып эшләргә тиеш. Без суд системасының нәтиҗәле эшләве өчен барлык шартларны тудырырга тырышабыз. Бу гражданнарның законлы хокукларын тәэмин итү өчен кирәк".

Россия судлары советы рәисе Виктор Момотов, РФ Югары суды каршындагы Суд департаменты генераль директоры Александр Паршин һәм Россия судьялары берләшмәсе рәисе Юрий Сидоренко Татарстан җитәкчеләренә рәхмәт белдерделәр һәм турнирда катнашучы судья ларга уңышлар теләделәр.

РФ Дәүләт Думасы депутаты, шахмат буенча дөньяның 12-нче чемпионы Анатолий Карпов, халыкара шахмат уеннары тарихын искәчә төшереп, Казан шахмат мәктәбенең уңышларына һәм традицияләренә зур бәя бирде. "Шунысы куанычлы, Россия судлары арасында шахмат ярышлары атаклы шахматчы Рәшит Нәҗметдинов исеме белән бәйле шәһәрдә уза, - диде ул. - Шахмат һәм шашка буенча гроссмейтер, искиткеч үзенчәлекле кеше иде ул, һәм мин аның шәкерте булуым белән горурланам. Казан үзенең шахмат традицияләре белән хаклы рәвештә горурлана ала".

Тантаналы ачылыштан соң югары кунаклар Россиянең төрле төбәкләреннән килгән судьялар арасында шахмат буенча көч сынашуларны да карадылар.

● 6 апрельдә яшьләр парламентта тәкъдим ителергә тиеш. Бу турыда Татарстан Дәүләт Советы Рәисе, “Бердәм Россия” партиясенең төбәк бүлеге секретаре Фәрит Мөхәммәтшин яшь политтехнологлар форумында әйтте. 
“Өлкән яшьтәгеләрне һәм яшьләрне бер-берсенә каршы куярга ярамый. Бу тәҗрибәле кешеләр һәм яшьләр өчен дә отышсыз дип уйлыйм. Парламентта яшьләр тәкъдим ителергә тиеш. Күптән түгел бездә квота буенча бәхәс туды. Генераль советтан 10 процент яшьләр булсын дигән боерык килә иде. Хәзер бу юк. Яшьләр дә квота булдырып аларның дәрәҗәләрен кысуны аңлагандыр дип уйлыйм. Болай эшләргә ярамый, без барыбыз да тигез”, - диде  Фәрит Мөхәммәтшин.

Аның фикеренчә, яшьләрнең өстенлеге максатчан һәм креатив булуда. “Сез киләчәктә безнең тормышны камилләштерү буенча дебатларга һәм тәкъдимнәргә әзер булырга тиеш. Теләсә нинди очрашу, форум өчен кызыклы тема табарга кирәк, шул вакытта теләп киләчәкләр. Бу яшьләргә, ветераннарга һәм тамашачыларга кагыла торган яхшы тема булырга тиеш. Шул вакытта сез үз позициягезне белдерә аласыз”, - диде Татарстан Дәүләт Советы Рәисе.

Ул шулай ук Яшь политтехнологлар форумы Казанга Россиянең барлык субъектларыннан диярлек вәкилләр җыюы, 400дән артык яшьләрнең партия һәм сәяси тормыш проблемаларыннан тыш, социаль корылыш турында да ачык фикер алышуларын искәртте. “Бу безнең, Россия субъектлары җитәкчеләре өчен зур файда китерәчәк, ә яшьләр бер-берсе белән аралашудан зур ярдәм алачак.

«Бердәм Россия Яшьләр гвардиясе»нең Мәскәү вәкиле Фәрит Мөхәммәтшиннан өлкән яшьтәгеләрдән сайлау кампаниясен ничек отарга һәм сайлаучыларның ышанычын ничек акларга дип сорады. «Үзегез булып калыгыз, кешеләр сезнең ачык булуыгызны күрсеннәр, белемле булуыгызны аңласыннар. Үзегезне күрсәтергә һәм яшьлекне җитешсезлек дип санамаска кирәк. Яшьлек – ул сезнең өстенлегегез», – диде Татарстан парламенты җитәкчесе.

Ул яшьләргә сайлауларда гына түгел, ә тормышта да җиңүләрен теләде. «Үз алдыңа максат куйдыңмы – аның өстендә эшлә, шул ук вакытта уңышка ирешерсең, - диде ул. – Мин хезмәт баскычы, карьера турында әйтәм. Карьера үсеше нәрсә ул? Бу барыннан да элек үз өстеңдә эшләү».

3 апрельдән Казанда яшь политтехнологлар форумы уза. Чара “Бердәм Россия” партиясенең “ПолитСтартап” кадрлар проекты кысаларында оештырылды. Проектта яшь политтехнологлар – “ПолитСтартап”проектында катнашучылар, “Бердәм Россия Яшьләр гвардиясе” төбәк штабы җитәкчеләре, медиаменеджерлар, агитаторлар һәм социологлар катнаша.

Программа нәтиҗәләре буенча 2019-2021 елларда сайлау кампанияләрендә кандидатлар белән эшләү өчен яшь технологлар берләшмәсе формалаштырылачак. Көзен Татарстанда алтынчы чакырылыш Татарстан Дәүләт Советына депутатлар сайлаулары узачак.

● 6 апрельдә Мәгариф, мәдәният, фән һәм милли мәсьәләләр комитеты рәисе Разил Вәлиев атаклы мәгърифәтче һәм дин эшлеклесе Мөхлисә Бубиның тууына 150 ел тулуга багышланган чараларда катнашты. Татар теле укытучылары катнашындагы Түгәрәк өстәл Әгерҗе районының Иң-Буби авылы мәктәбендә узды.
Татар теле һәм әдәбияты укытучылары, мәктәпләр җитәкчеләре, язучылар, артистлар һәм Бубилар нәселенең исән вәкилләре алдында чыгыш ясап, Разил Вәлиев милли мәгариф мәсьәләләрен өйрәнү өчен бөек татар мәгърифәтчеләре мирасының әһәмиятен билгеләп үтте. Парламент депутаты Иж-Буби авылы халкының һәм мәктәп хезмәткәрләренең активлыгына һәм зыялылыгына соклануын белдерде. "Халкыбызда мондый кешеләр булганда безнең мәдәният яшәячәк һәм үсәчәк әле", - диде ул.  

Аннары Мөхлисә Буби юбилее уңаеннан оештырылган иҗат конкурсына йомгаклар ясалды.

Камал исемендәге театр артистлары Мөхлисә Бубиның НКВД зинданында үткәргән соңгы көннәре турында "Үлеп яратты" дигән спектакльдән өзекләр күрсәтте.

Мөхлисә Буби (чын исеме Мөхлисә Нигъмәтуллина, 1869 - 1937), Россиянең мөселман дини һәм иҗтимагый эшлеклесе, халык мәгърифәтчесе, Россиядә беренче хатын-кыз - кадый.

1905 елда хатын-кызлар өчен "Иж-Бубый" мәдрәсәсен ача, анда ислам нигезләре, Көнчыгыш халыклары телләре һәм әдәбиятлары өйрәтәләр, шулай ук педагогика, математика, география, тарих, физика, этика, логика һәм рус теле укыталар.

Мәскәүдә 1917 елда узган Беренче бөтенроссия мөселманнары җыенында ул Россия Үзәк диния нәзарәтенең 6 кадыеннан берсе итеп сайлана. 1920, 1923 һәм 1926 елларда кабат сайлана.

"Башкириядә революциягә каршы милли азатлык оешмасы" эшчәнлегендә катнашуда гаепләнеп, 1937 елның 20 ноябрендә кулга алына һәм декабрендә атып үтерелә.

Башкортстан АССР Югары суды карары белән 1960 елда аклана.

● 10 апрельдә Казанда Г.Тукай исемендәге Татар дәүләт филармониясендә Татарстанның элеккеге вице-президенты, Татарстан Дәүләт Советының элеккеге рәисе Василий Лихачев белән хушлашу чарасы узды. Матәм мәрасимен ТР Премьер-министры урынбасары Васил Шәйхразиев алып барды. 
Васил Шәйхразиев Василий Лихачевның Татарстан Республикасы дәүләтчелеген формалаштыруда, республика закон чыгару өлкәсе үсешендә өлешен билгеләп үтте. "Ул Россия Федерациясе һәм Татарстан Республикасы хакимияте органнары арасында беренче Шартнамәне эшләүдә катнашты", - диде.

Шулай ук, башка закон актлары, шул исәптән, ТР дәүләт суверенитеты турында декларация, ТР Конституциясе эшләнүгә өлеш керткәнен әйтте. "Авыр чорда Дәүләт Советы белән идарә итеп, Василий Лихачев закон чыгару органы абруен күтәрү өчен күп эшләде", - дип белдерде.

ТР Дәүләт Советы Рәисе урынбасары Юрий Камалтынов депутатлар корпусы исеменнән кайгы уртаклашу сүзләрен җиткерде. "Бүген Дәүләт Советы практикасында күп әйберләр аның җиңел кулыннан - беренче парламент тыңлаулары, беренче депутат сәгате, аз керемле гаиләләрдәге балалар өчен чыршыга кадәр", - диде.

Матәм чарасында Василий Лихачевның туганнары, якыннары катнашты.

Василий Лихачевны Казанның Арча зиратына җирләделәр.

● 11 апрельдә Дәүләт корылышы һәм җирле үзидарә комитеты утырышы булды.
Утырышның көн тәртибенә “Татарстан Республикасы башкарма хакимияте органнарының 2018 елдагы эшчәнлегенә хисап” проекты куелган иде. Аның белән ТР икътисад министры урынбасары Олег Пелевин таныштырды. Әлеге хисапны ТР Дәүләт Советының 22 апрельгә билгеләнгән чираттагы сессиясендә Татарстан Хөкүмәте башлыгы яңгыратыр дип көтелә. Депутатларны бу хисапта үзара салым салу программасының үтәлеше кызыксындырды.

Үзара салым итеп, халыктан җыелган һәр 1 сумга республика бюджетыннан 4 сум бүлеп бирелә. 2014-2018 елларда Татарстанда үзара салым программасын финанслауга республика бюджетыннан 3 миллиард сумнан артык акча җәлеп ителгән. 2013-2018 елларда халык үзара салым салып, барлыгы 816,2 миллион сум акча туплаган.

Пелевин сүзләренчә, 2018 елда салым салу буенча референдумнардан тыш, халык җыеннары да үткәрелде. Сүз җирлек составына кергән торак пунктларда үзара салым салу буенча халык җыеннарын үткәрү турында бара. 2019 елның 1 гыйнварына булган мәгълүмат буенча, 8 муниципаль районның 36 җирлегендәге 86 торак пунктында үзара салым салу буенча халык җыеннары уздырылган. Җыеннарда гражданнарның үзара салым акчасына хәл ителәсе җирле әһәмияттәге мәсьәләләр һәм салым суммалары билгеләнгән.

“Шәһәр тирәсендәге бистәләр – шәһәрнең йөзен билгели. Бу Казанга, Чаллыга, Түбән Камага һәм башка шәһәрләргә дә кагыла. Аларның төзеклеген үзара салым программасы белән генә хәл итү мөмкин түгел”, - диде комитет әгъзасы Николай Рыбушкин. Депутат Татарстанның Икътисад министрлыгына “Шәһәр бистәсе” республика программасын булдырырга һәм әлеге мәсьәлә белән үзара салым программасы кысаларында түгел, ә аерым шөгыльләнергә тәкъдим итте.

“Берәүләр төрле вакытта буш җирләргә хуҗа булып алып, аларда торак йортлар төзеп сатып, акча эшләде. Ә анда су, ут, юллар белән тәэмин ителешне кем кайгыртырга тиеш? Барысы да җирле үзидарә җилкәсенә калды. Төзүчеләрнең җаваплылык мәсьәләсе законнар дәрәҗәсендә хәл итүне дә таләп итә”, - диде бу уңайдан комитет җитәкчесе Альберт Хәбибуллин.

Депутатлар республикада Административ-территориаль берәмлекләр һәм торак пунктлар турындагы белешмәлекне кәгазьдә бастыру таләбен бетерәчәк закон проектын карап тикшерделәр. "Татарстан Республикасының административ-территориаль төзелеше турында” 2015 елның 7 декабрендәге 116-ТРЗ законына үзгәрешләр кертүнең әһәмиятен ТР юстиция министры Рөстәм Заһидуллин аңлатты.

Законның 28 статьясы буенча, административ-территориаль берәмлекләр һәм торак пунктлар исәпкә алынырга һәм Татарстанның Административ-территориаль берәмлекләре һәм торак пунктлары реестрында теркәлергә тиеш. Шулай ук 29 статья буенча, даими рәвештә (ун елдан да соңармыйча) Татарстанның административ-территоиаль төзелеше белешмәлеген нәшер итү мәҗбүри иде.

“Бүген мәгълүмати-телекоммуникацион инфраструктура үтемле булган заманда белешмәлекне кәгазьдә бастырып чыгаруга гамәли ихтыяҗ юк. Реестр исә законнар, норматив хокукый актлар нигезендә ел саен яңартылып тора. Ун елга бер белешмәлек чыгару үзенең актуальлеген югалта. Мәсәлән, 2008 елдан бүгенге көнгә кадәр Реестрга 16 үзгәреш кертелгән”, - диде министр.

Законга үзгәреш кертеп, әлеге 29 статьяны гамәлдән чыгарырга тәкъдим ителә. 28 статьяга исә өстәмәләр кертеләчәк. “Өстәмәләрдә административ-территориаль берәмлекләрнең һәм торак пунктларның рәсми атамаларын Реестрда рус һәм татар телләрендә күрсәтергә, җаваплы орган аны үзенең рәсми сайтында урнаштырырга һәм мәгълүматны актуаль тотарга тиешлеге әйтелә, - диде Рөстәм Заһидуллин. 

Закон проекты Дәүләт Советы каравына беренче укылышка чыгарыла.

● 11 апрельдә Дәүләт Советының Мәгариф, мәдәният, фән һәм милли мәсьәләләр комитеты Татарстан Республикасы Фәннәр академиясенең Татар энциклопедиясе һәм төбәкне өйрәнү институты эшчәнлеге турында фикер алыштылар.
Татарстан Фәннәр академиясенең Татар энциклопедиясе һәм төбәкне өйрәнү институты директоры Искәндәр Гыйләҗев институт эшчәнлеге турында сөйләде. 2014 елда Татар энциклопедиясенең рус варианты буенча эш төгәлләнгән. «2019 елда Татар энциклопедиясенең татарчасын эшләп бетерү программасын төгәллибез. Хәзер алты томның беренче өлеше эшләнә. Икенче өлеше киләсе ел башында чыгар дип көтелә», - диде ул.

Комитет рәисе Разил Вәлиев энциклопедиянең тиражы хакында сүз кузгатты. «Безгә мөрәҗәгать итүчеләр «энциклопедиянең тиражы нигә аз?» дип сорыйлар. Без аны тар даирә өчен эшлибезме, халык өченме?» - дип сорады ул.

«Тираж акча белән бәйле. Аны тарату механизмнары авырлык тудыра. Дәүләт биреме нигезендә бюджет акчасына эшләнгәч, сата алмыйбыз. Ниндидер конференцияләрдә яки китапханәләргә тарата алыр идек, ләкин каршылык килеп чыга: бер яктан, тираж кечкенә, икенче яктан таратылмый», - ди Искәндәр Гыйләҗев.

«Республикада 1500дән артык китапханә бар. Шунда таратырга була, теләгән кеше китапханәгә укыр иде дә карар иде»,- диде Разил Вәлиев. Утырышта катнашучылар энциклопедияне бюджет оешмаларга да таратырга кирәклеген әйттеләр. Интернетка да ачык сайтка кую кирәклеген белдерделәр.

«Эш сайтка куелуда түгел, сайтта да булсын, кәгазь варианты да булсын, бөтен кеше дә сайтка керми. Япониянең милли китапханәсендә булдык – кәгазь варианты да бар, электрон варианты да бар», - диде Разил Вәлиев.

КФУ ректоры Илшат Гафуров Фәннәр академиясенә энциклопедияне сатарга рөхсәт итәргә кирәк дип саный.

2014 елдан ТР Фәннәр академиясенең Татар энциклопедиясе һәм төбәкне өйрәнү институтында фәнни хезмәткәрләр штаты 109 дан 50 берәмлеккә калган.

«Институт 46 фәнни тематик юнәлеш буенча фәнни-тикшеренү эше алып бара. 2014 елга кадәр 109 хезмәткәр эшләгән булса, реорганизациядән соң штат расписаниесендә 62 берәмлек калды, фәнни хезмәткәрләр шуның 50сен тәшкил итә. Кадрлар кыскарса да, фәнни публикацияләр саны арта», - диде Искәндәр Гыйләҗев.

Комитет рәисе Разил Вәлиев 109 хезмәткәрнең 50гә калуының сәбәпләрен сорашты. «Оптимизация дигән әйбер бар, кыскартулар да булды. Кайбер берәмлекләрне башка институтларга тапшырдылар», - дип җавап бирде Искәндәр Гыйләҗев.

2012 елдан институт коллективы 20дән артык энциклопедик, фәнни-белешмә хезмәтләре чыгарган. Дәүләт биреме кысаларында, 2014 елдан институт тармак энциклопедияләре эшләү эшен алып бара. Табигать ресурслары, торак пунктларга багышланганнары чыкканын билгеләп узды.

Институт директоры Россия Федерациясендә һәм аннан читтә яшәүче татарларны өйрәнү эше үткәрелүен әйтте. 2018-2021 елларга дәүләт биреме кысаларында, «Үзбәкстан татарлары», «Финляндия татарлары» хезмәтләре әзерләнүен хәбәр итте. Ләкин, аның сүзләренә караганда, командировка акчалары, гонорар фонды булмау урыннарга галим белгечләрне җәлеп итүгә комачаулый.

Искәндәр Гыйләҗев TATARICA 2.0 онлайн энциклопедиясе эшләнүен әйтте. «Күп нәрсә башкарылды, без зур юлның башында», - диде. Аның әйтүенчә, ТАССРның 100 еллыгына әзерлек кысаларында, быел «Татарстанның сәяси эшлеклеләре: биография очерклары», «Татарстанга 100 яшь: энциклопедик очерклары» бүләккә бирелә торган китаплар әзерләнә.

Утырыш каравына   Татарстан Республикасы башкарма хакимият органнарының 2018 елда эшчәнлеге хакында хисабы турында мәсьәлә кертелгән иде. Бу нисбәттән чыгыш ясаучы Татарстанның мәдәният министры Ирада Әюпова мәдәният-ял учреждениеләрен Интернетка тоташтыру мәсьәләсе ачык калуын әйтте.

"Бүген Россия киңлегендә виртуаль концерт заллары буенча проект гамәлгә ашырыла, төп шартларның берсе - Интернет булуы. Бездә учреждениеләрнең 13 проценты гына Интернетка тоташтырылган. Кайбер торак пунктларга Интернет үткәрү бик кыйбатка төшә. Моны исәпкә алырга кирәк", - диде Ирада Әюпова.

Министр башкарма хакимият органнарының 2018 елда эшчәнлеге турында хисабында былтыр 282 млн сумга 28 авыл клублары төзелгәнен әйтте. 343 млн сумга 42 мәдәни объектка реставрация ясалган.

Ирада Әюпова республикада 162 музей эшләвен әйтте. Ул соңгы елларда Татарстанда күргәзмәле проектлар саны артуын билгеләп узды. 2013 елда 1,5 мең күргәзмә оештырылган булса, узган елда 2,5 мең булган. Министр Татарстанда өч виртуаль музей эшләвен әйтте. Театр елында да зур эш көтелүен искәртте.

● 12 апрель

Соңгы дүрт елда Татарстан бюджеты 100 миллиард сумга арткан. Бу хакта бүген Татарстан Дәүләт Советының Бюджет, салымнар һәм финанслар комитеты утырышында аның рәисе Леонид Якунин комитет башкарган эшләр турында сөйләгәндә хәбәр итте.
«Дүрт ел эчендә безнең бюджет 100 миллиард сумга артты. Бу 2018 ел нәтиҗәләре буенча», - диде депутат.

Татарстан финанслар министрының беренче урынбасары Марат Фәйзрахманов билгеләп үткәнчә, узган елда Татарстан бюджетының салым һәм салым булмаган керемнәре 235,3 миллиард сумга җиткән, бу планнан 2 процентка артык. Республика бюджеты чыгымнары 274,7 миллиард сум тәшкил иткән.

Ул шулай ук Татарстан керемнәренең 65 проценты федераль бюджетка китүен, ә 35 проценты республикада калуын искәртте. «Бу проблема саклана.  Республикада 50 процент калса, яхшы булыр иде, – дип өстәде Леонид Якунин. – Бу инвестицияләүгә комачаулый һәм Россия Президенты указларының үтәлешен кыенлаштыра».

Моннан  тыш утырышта республика башкарма хакимиятенең  һәм Хисап палатасының  узган елда башкарган эшләре буенча да фикер алыштылар.

Республика башкарма хакимиятенең 2018 елда башкарган эшләре турында финанс министрының беренче урынбасары - Казначылык  департаменты директоры Марат Фәйзрахманов сөйләде.  Ул узган елда республика бюджетына  салым һәм салым булмаган керемнәрнең  235,3 млрд. сум (планда каралганнан  2% ка артыграк) тәшкил итүен әйтте. 44 млрд. сум акча  федераль бюджеттан һәм башка чыганаклардан кергән.  Чыгымнар 274,7 млрд. сум булып, алар нигездә  мәгариф, социаль сәясәт,  юл төзелеше,  сәламәтлек саклау, авыл хуҗалыгы һәм башка тармакларга тотылган.

 Узган елда Казначылык департаменты тарафыннан 340 контроль чара  оештырылып,  республика бюджетыннан бүленгән  370 млн. сумга якын акчагың  нәтиҗәсез файдаланылуы ачыкланган. Шул ук вакытта кисәтүләрнең 77% ы төзәтелгән.

Хөкүмәт хисабы 246 биттән тора. Бүген депутатлар аның профиль Комитет каравында булган өлешен генә тәфсилләп тикшерделәр. Хисап тулы килеш парламент утырышында тыңланылачак.

Татарстан Хисап палатасы рәисе урынбасары Альберт Вәлиев үз эшләренең кайбер нәтиҗәләре белән таныштырды.

2018  елда Хисап палатасы 3 млрд. 420,6 млн. сум акчаның тиешсез тотылуын ачыклаган.  Алар  нигездә дәүләт (муниципаль) милке белән һәм  җир кишәрлекләре белән эш итүгә кагыла.  Альберта Вәлиев әйтүенчә,  бу сумма узган ел белән чагыштырганда 1 млрд. сумга арткан.

Бу нисбәттән Леонид Барышев, әле төгәлсезлекләрнең башында  муниципалитетларда юридик хезмәт күрсәтүләрнең компетентлы булмавы  сәбәп булырга мөмкин  дигән фикерен  белдерде.

Утырышта комитетның бишенче чакырылышта башкарган эшләренә йомгак ясалды. Бу чорда 122 закон проекты каралган, аларның  114е закон  буларак кабул ителгән,  закон проектларына 1621  төзәтмә кертелгән, аларның күпчелеге  бюджетка кагыла. Бу нисбәттән биш тапкыр парламент тыңлаулары үткәрелгән.

● 15 апрельдә Татарстан парламентының Экология, табигатьтән файдалану, агросәнәгать һәм азык-төлек сәясәте комитеты утырышында аерым сәүдә челтәрләренең монополизациясе, аларда җирле җитештерүчеләрнең товарлары сирәк очравы проблемасы күтәрелде. 
Депутатлар бу мәсьәләгә карата борчуларын җиткерделәр. 
Бу хакта ТР вице-премьеры - авыл хуҗалыгы һәм азык-төлек министры Марат Әхмәтов билгеләп узды. Пенза өлкәсе парламенты вәкиле Михаил Лисин үзләрендәге тәҗрибә белән уртаклашып, аларда зур сәүдә челтәрләре өчен инвестицион килешү төзү шарты куелганын әйтте. Бу килешү товарларны киштәгә куюга кагыла, ягъни, зур сәүдә объекты үз киштәләрендә җирле җитештерүчеләрнең товарларын куярга бурычлы.

Бу темага депутат, "Челны-хлеб" җәмгыяте генераль директоры Рафаэль Юнысов кушылды. Ул сәүдә челтәрләре икмәк продукциясенә бәяне 100 процентка арттыруларына зарланды. Аның фикеренчә, бу мәсьәләне Дәүләт Советы утырышында карап, федераль үзәккә, товарга бәя арттыруның бер чиген билгеләү мөрәҗәгате белән чыгарга кирәк.

"Федераль челтәргә продукция кую мәсьәләсе белән 2016 елдан шөгыльләнә башладык. Күпмедер дәрәҗәдә челтәрләргә кертә башладык. Кибеттә сатыла торган товар акчасының 60 проценты җитештергән кешенеке булырга тиеш. Сәүдә челтәрләре Татарстанга күп килә, халыкның монда түләргә мөмкинлеге бар. Шул ук вакытта, алар үзләре белән читтән товарлар алып килә", - ди комитет рәисе Таһир Һадиев.

"Килеп кергән очракта, килешү төзергә кирәк: үзебезнең күпмедер продукция дә, әйтик, 30-40 проценты, кибет киштәләрендә булырга тиеш. Кибетләрне без сыйфатка, стандартка туры килә торган товар белән тәэмин итәргә тиешбез. Шушы әйберләр эшләнгән очракта, Курскка, Волгоградка, башка җиргә дә җибәрергә була", - ди ул.

Комитет рәисе Федераль законга да үзгәрешләр кертү кирәк, дип саный. "Җирле товар җитештерүчеләрнең продукциясе күләме 30 дан алып 60 процентка якын булырга тиеш. Безнең, кызганыч, күп кенә продукция 5-6, 10 проценттан да артмый. Товарны җитештерү генә түгел, сата да белергә кирәк. Соңгы елларда күп кенә кечкенә кибет бизнеслары юкка чыкты", - дип искәртте Таһир  Һадиев журналистларга. 

Утырышта көнкүреш калдыклары белән эш итүнең яңа системасына күчү турында сөйләштеләр. Комитет рәисе Таһир Һадиев чүпне аерып җыюны гамәлгә кертү эшен көчәйтергә өндәде.

"Халык, администрация, региональ оператор, депутатлар, киң җәмәгатьчелек - барыбыз бергә катнашырга тиеш. Бер органга гына йөкләгән очракта, ерып чыгып була торган эш түгел. Операторлар беренче адымнарын ясыйлар, шуңа күрә бераз ташлама да бирәбез аларга. Без аларның Дәүләт Советы утырышында да чыгыш ясауларын телибез", - диде.

"Тотрыклы эш алып барганда гына нәтиҗәгә ирешәчәкбез. Кичә 45 сум түләп, бүген 76 сум түлибез икән, аермасы күренмәсә, халыкта сораулар туачак. Шул ук вакытта упкын кырыенда торабыз дияргә була, 3-4 елдан соң чүп түгә торган урыннар калмаячак. Чүпне аерып җыюны кертү эшен көчәйтергә кирәк", - дип борчуын җиткерде Таһир Һадиев журналистларга. 
2019 елның 1 гыйнварыннан Татарстан каты көнкүреш калдыклары белән эш итүнең яңа системасына күчте. Бу эш өчен региональ операторлар җаваплы. 2019 елның беренче кварталы нәтиҗәләре турында ТР төзелеш, архитектура һәм торак-коммуналь хуҗалык министры урынбасары Илдус Насыйров сөйләде. Былтыр ике региональ оператор сайланганын әйтте.

Көнбатыш зонада - "ПЖКХ" идарәче компаниясе, көнчыгыш зонада - "Гринта" ҖЧҖ. Көнбатыш зонада Казанны исәпкә алып, 22 муниципаль берәмлек. Көнчыгыш зонада Яр Чаллыны исәпкә алып, 23 муниципаль район. 2019 елга региональ операторлар хезмәтенә бердәм тарифлар билгеләнгәнен искәртте. Күп фатирлы йортларда яшәүчеләр бер кеше өчен 71,95 сум, шәхси торак йортларда яшәүчеләр 78,05 сум түли.

Февраль аенда халык түләүләре 87,8 процент тәшкил иткән. Илдус Насыйров каты көнкүреш калдыкларын махсус чүп җыю объектлары реестрына кертелгән полигоннарга чыгарылуын әйтте. Хәзер исемлектә 49 полигон теркәлгән.

Якын елларда чүпне сортларга аеручы 6 станция, чүп эшкәртү буенча 5 экотехнопарк-станция, 5 муниципальара полигон, 39 чүп бушату станциясе, каты көнкүреш калдыкларын термик эшкәртү заводы барлыкка килер дип көтелә. "ПЖКХ" идарәче компания генераль директоры Сергей Богатов фикеренчә, яңа объектларны 2022 елга кадәр файдалануга тапшыру кирәк.

"Юкса безне чүп коллапсы көтәчәк, аннары чүп җыеп бару урыны да калмаячак", - дип саный ул. Богатов чүпне ике контейнерга җыю оештырылганын әйтте. Берсенә эшкәртү өчен каралган калдыклар салына, икенчесенә - эшкәртелми торганнары. "Тәҗрибә күрсәткәнчә, халык сортларга аерырга әзер. Казанда ел азагына күп фатирлы йортларда тулысынча чүпне аерып җыю системасына күчү планлаштырыла", - ди ул.

● 16 апрель

Бишенче чакырылыш Татарстан Республикасы Дәүләт Советының кырык җиденче утырышы 22 апрельдә ачыла. Бу хакта карар Татарстан парламенты башлыгы урынбасары Юрий Камалтынов рәислегендә узган Президиум утырышында кабул ителде.
Кырык җиденче утырыш көн тәртибенә 24 мәсьәлә тәкъдим ителә, аларның сигезе - республика законнары проектлары, җидесе - федераль законнар проектлары, икесе - Россия Федерациясе субъектларының закон инициативалары.

Көн тәртибенең төп мәсьәләсе – Татарстан Республикасы башкарма хакимият органнары эшчәнлеге нәтиҗәләре турында хисап булачак. Татарстан Республикасы Президенты тарафыннан парламентка кертелгән бу документ социаль-икътисади үсеш нәтиҗәләрен, Хисап әзерләү барышында депутатлар тарафыннан республика Президентына юлланган сорауларга җавапларны үз эченә ала.  Хисапны депутатларга Татарстан Премьер-министры Алексей Песошин ирештерәчәк.

Дәүләт Советы Секретаре Лилия Маврина билгеләп үткәнчә, утырышта беренче тапкыр Татарстан Республикасы Президенты Р.Н. Миңнехановның 2018 елның   1 гыйнварыннан 31 декабренә кадәрге чорга Татарстан Республикасы территориясендә урнашкан мәдәният, сәламәтлек саклау, мәгариф, социаль хезмәт күрсәтү өлкәсендәге оешмалар тарафыннан хезмәт күрсәтү шартлары сыйфатын бәйсез бәяләү нәтиҗәләре һәм әлеге оешмаларның эшчәнлеген камилләштерү буенча күрелә торган чаралар турында мәҗбүри гавами хисабы тыңланылачак. Республика Президенты әлеге хисапны җиткерүне Премьер-министр урынбасары Ләйлә Фазлыевага йөкли.

Беренче укылышка Татарстан Республикасының административ-территориаль төзелеше, Дәүләт Советы һәм аның Президиумы кабул иткән башка актларны бастырып чыгару һәм аларның үз көчләренә керү тәртибе, татарстан Республикасында гражданнарның җыелышлар, митинглар, демонстрацияләр, урам йөрешләре һәм пикетлар уздыру хокукларын гамәлгә ашыру шартларын тәэмин итү, инновация эшчәнлеге,  җирле үзидарә органнарына граждан хәле актларын дәүләт теркәвенә алу вәкаләтләрен бирү, Бала хокуклары буенча вәкаләтле вәкил турында  законнарга үзгәрешләр һәм өстәмәләр кертү хакында  закон проектлары каралачак.

“Татарстан Республикасында мәдәни мирас объектлары турында” Татарстан Республикасы Законының 12 статьясына үзгәреш кертү хакында” закон проекты икенче укылышта каралачак.

Кырык җиденче утырышта Татарстан Республикасы Дәүләт Советының Бюджет, салымнар һәм финанс комитеты эше турында хисап та тыңланылачак. "Шул рәвешле без профиль комитетларның бишенче чакырылыш дәвамында башкарган эшләренә йомгак ясаячакбыз",  – диде Лилия Маврина.

Хөкүмәт сәгате кысаларында депутатларга өч һәм аннан күбрәк баласы булган гражданнарга җир кишәрлекләрен бушлай бирү, шул исәптән күрсәтелгән җир кишәрлекләрен инфраструктура объектлары белән тәэмин итү өлешендә, җир турындагы законнарның үтәлеше хакында мәгълүмат биреләчәк. Шулай ук  Татарстан Республикасында җитештерү һәм куллану калдыклары белән эш итүнең яңа системасына күчүнең беренче йомгаклары турында Татарстан Республикасы Министрлар Кабинеты мәгълүматы да ирештерелер дип көтелә.

● 16 апрельдә Дәүләт Советы Рәисе урынбасары Юрий Камалтынов парламентта Француз Республикасы Сенатының «Франция – Россия» дуслык төркеме" делегациясе белән очрашты. Делегацияне төркем җитәкчесе Жерар Лонге әфәнде җитәкли.
Очрашу башында Юрий Камалтынов Франциянең тарихи символы булган Парижның Нотр-Дам соборында янгын килеп чыгу уңаеннан кайгы уртаклашуын белдерде. "Безнең өчен дә бик кызганыч хәл, бу изге урын тиз араларда яңартылыр дип өметләнәбез", - диде ул.  

Дәүләт Советы Рәисе урынбасары Европадан килгән коллегаларына  Татарстан парламентын формалаштыру принциплары турында сөйләде, федераль һәм төбәк  законнарын куллану үзенчәлекләрен аңлатты.

Юрий Камалтынов Татарстан Дәүләт Советының еш кына федераль хокук актларына үзгәрешләр кертү буенча тәкъдимнәр кертүе хакында да әйтеп узды. Әңгәмә барышында башкарма хакимият белән граждан җәмгыятенең хезмәттәшлек формалары турында да сөйләштеләр.

Үзенең җавап чыгышында Жерар Лонге Француз Республикасы Сенатында   «Франция – Россия» дуслык төркеме"нең иң күп санлы оешма булуын, француз сенаторларының аңа бик теләп керүен әйтте.

Әңгәмә барышында кунаклар дәүләтнең территориаль бөтенлеген саклауда төбәкләрнең роле һәм аларның  федераль үзәк белән хезмәттәшлеге турында сорауларын бирделәр. Француз сенаторларын шулай ук закон чыгаручы  һәм башкарма хакимияләрнең, республиканың муниципаль хакимиятенең бергәләп эшләү механизмы, төрле диндәге милләтләрнең дус һәм тату яшәү рәвешләре  кызыксындырды.

«Без Россиянең уңай имиджын күтәрү, башка илләр белән мөнәсәбәтләрен ныгыту өчен җитди эш алып барабыз. Сезнең республикага килеп Россия Федерациясендә төбәкләр дәрәҗәсендә эшләү буенча уңай тәҗрибәне күрсәтергә тырышабыз,"–  диде Жерар Лонге.

Очрашуда парламентның Дәүләт корылышы һәм җирле үзидарә рәисе Альберт Хабибуллин, Икътисад, инвестицияләр һәм эшкуарлык комитеты рәисе урынбасары Камил Садриев,  Франция сенаторлары  Эдуард Куртиаль һәм Симон Сютур, Француз Республикасының Казандагы мактаулы консулы  Андрей Ершов һәм башка рәсми затлар катнашты.

● 17 апрельдә Башкортостанда Татарстан көннәре ачылды. Татарстан Президенты Рөстәм Миңнеханов җитәкчелегендәге рәсми делегация составында Дәүләт Советы Рәисе урынбасары Римма Ратникова, Мәгариф, мәдәният, фән һәм милли мәсьәләләр комитеты рәисе Разил Вәлиев, Дәүләт корылышы һәм җирле үзидарә комитеты рәисе Альберт Хәбибуллин Уфада эшлекле сәфәрдә. 
Әлеге форум кысаларында Татарстан депутатлары Башкортостан парламентында булып,   Башкортстан Дәүләт Җыелышы-Корылтай Рәисе Константин Толкачев белән очраштылар.

Кунакларны республика җитәкчелеге һәм аның халкы исеменнән сәламләп, Константин Толкачев татар һәм башкорт халыкларының  мәдәни кыйммәтләренең, тарихларының уртак, телләрнең якын булуын әйтеп узды.

"Ике республика парламенлары арасында узара мөнәсәбәтләр җылы, – диде ул. – Без сезнең хокук базасын һәрдаим күзәтеп барабыз, үзебезнең тәҗрибәбез белән дә уртаклашабыз. Без кабул иткән законнар үз характеристикалары белән тәңгәл килә. Киләчәктә дә  парламентлар арасында актив һәм үзара файдалы элемтәләр дәвам итәр дип ышанам".

Татарстан Дәүләт Советы вице-спикеры Римма Ратникова  җавап сүзендә парламентара элемтәләрнең бик тә кыйммәтле булуына басым ясады. "Без һәрвакыт бергә булырга, бер-беребезгә ярдәм итәргә тырыштык, – диде ул.– Хәтта аеруча катлаулы законнар кабул ителгән туксанынчы елларда да  юридик яктан һәм республика халкының мәнфәгатьләрен яклау нисбәтеннән  безнең позицияләребез бик тә якын булды".

Очрашуда Башкортстан Дәүләт Җыелышы-Корылтай Рәисләре Рөстәм Ишмөхәмәтов  һәм  Эльвира Аиткулова, Мәгариф, мәдәният, яшьләр сәясәте һәм спорт комитеты рәисе Раил Асадуллин, Дәүләт корылышы, законлылык һәм суд эшләре комитеты рәисе Владимир Нагорный һәм  депутат Римма Үтәшева катнаштылар.

● 22 апрельдә Татарстан парламенты башлыгы Фәрит Мөхәммәтшин рәислегендә бишенче чакырылыш Татарстан Республикасы Дәүләт Советының кырык җиденче утырышы булды.
Президиум кырык җиденче утырыш көн тәртибенә 24 мәсьәлә тәкъдим иткән иде. Аларның сигезе - республика законнары проектлары, җидесе - федераль законнар проектлары, икесе - Россия Федерациясе субъектларының закон инициативалары.

Көн тәртибенең төп мәсьәләсе – Татарстан Республикасы башкарма хакимият органнары эшчәнлеге нәтиҗәләре турында хисап булачак. Татарстан Республикасы Президенты тарафыннан парламентка кертелгән бу документ социаль-икътисади үсеш нәтиҗәләрен, Хисап әзерләү барышында депутатлар тарафыннан республика Президентына юлланган сорауларга җавапларны үз эченә ала.  Хисапны депутатларга Татарстан Премьер-министры Алексей Песошин ирештерде.

Утырышта беренче тапкыр Татарстан Республикасы Президенты Р.Н. Миңнехановның 2018 елның   1 гыйнварыннан 31 декабренә кадәрге чорга Татарстан Республикасы территориясендә урнашкан мәдәният, сәламәтлек саклау, мәгариф, социаль хезмәт күрсәтү өлкәсендәге оешмалар тарафыннан хезмәт күрсәтү шартлары сыйфатын бәйсез бәяләү нәтиҗәләре һәм әлеге оешмаларның эшчәнлеген камилләштерү буенча күрелә торган чаралар турында мәҗбүри гавами хисабы тыңланды.

Парламентның профиль комитетлары рәисләре  Леонид Якунин, Шакир Яһудин, Светлана Захарова һәм депутат Рөстәм Мөхәммәдиев  көн тәртибенә өстәмә сораулар кертү тәкъдиме белән чыктылар.

Татарстан Республикасы башкарма хакимияте органнары эшчәнлеге нәтиҗәләре турында хисап каралды. Бу сорау буенча республика Премьер-министры Алексей Песошин чыгыш ясады.
Премьер-министр билгеләп үткәнчә, 2018 ел йомгаклары буенча тулаем төбәк продукты күләме 2 440,3 млрд сум, яки 2017 ел дәрәҗәсенә чагыштырма бәяләрдә 101,5% тәшкил итә. Икътисад үсешенә төп өлешне сәнәгать җитештерүе һәм сәүдә тармаклары кертте. Авыл хуҗалыгында  продукция күләме  узган ел белән чагыштырганда бераз кимегән, 216,0 млрд сум, яисә 2017 елдагы белән чагыштырма бәяләрдә 97,1% тәшкил итә. Терлекчелек продукциясе җитештерү 1,8 процентка арткан һәм 114,3 млрд сум тәшкил итте.

Тормыш дәрәҗәсенә килгәндә,  2018 елда җан башына исәпләнгән акча кереме 33 111,6 сум тәшкил иткән һәм 2017 елдагы белән чагыштырганда номиналь күрсәткечтә 4,4 процентка арткан.

Ел йомгаклары буенча акча кереме яшәү минимумыннан кимрәк булган кешеләр өлеше Татарстан Республикасы халкының гомуми санының 7,4 процентын тәшкил итте (бер кешегә яшәү минимумы  уртача – 8 729 сум).

"2019 елдан Татарстан Республикасы Россия Федерациясе Президентының  2018 елның 7 маендагы Указын гамәлгә ашыру кысаларында Россия Федерациясе Хезмәт һәм социаль яклау министрлыгы боерыгы белән расланган  2024 елга кадәр социаль-икътисадый үсешнең гражданнарның реаль керемнәрен арттыру буенча илкүләм максатларына ирешүгә, хәерчелекне ике тапкыр киметүгә юнәлтелгән пилот проектына керде", - диде Алексей Песошин.

2017 – 2018 еллар дәвамында Татарстан Республикасында, тулаем алганда, Россиядә кебек үк, туучылар санының кимүе күзәтелә.

2018 ел йомгакларына караганда, республикада 46 320 кеше туган, туу коэффициенты 1000 кешегә 11,9 булды  (Россиядә  – 1000 кешегә 10,9).

Бу нисбәттән гаиләләргә ярдәм итү, аларны ныгыту һәм яклауга, традицион гаилә кыйммәтләрен саклап калуга, гаиләнең ролен, ата-аналарның гаиләдә һәм җәмгыятьтә абруен арттыруга, гаиләдәге иминсезлекне профилактикалау һәм бетерүгә, гаиләдә тормыш шартларын яхшыртуга юнәлтелгән чаралар уздырылган.

2018 елның 1 гыйнварыннан бала табуны өстәмә стимуллаштыру максатларында ТР Министрлар Кабинетының «Авыл җирлегендә даими яшәүче хатын-кызларга бала тапкач бер тапкыр түләнә торган акча турында» карары кабул ителде. Анда Татарстан Республикасы территориясендә авыл җирлегендә ким дигәндә өч ел яшәгән хатын-кызларга бер тапкыр акча бирү каралган: 25 яше тулмаган хатын-кызларга беренче балалары тугач – 50 мең сум; 29 яше тулмаган хатын-кызларга өченче бала тапкач – 100 мең сум.  Республика бюджетыннан 2018 елда авылда яшәүче  2 016 хатын-кыз мондый түләүне алган, шуларның 1 689ы яше 25 кә җитмәгән, 327есе  яше 29 га җитмәгән хатын-кыз.

Татарстан Республикасы сәламәтлек саклау системасының эшчәнлегендә өстенлекле юнәлешләрнең берсе – сәламәтлек саклау системасын квалификацияле кадрлар белән тәэмин итү.

Татарстан сәламәтлек саклау системасында  12 100 табиб, шулардан  6 733 кеше – амбулатор-поликлиника  учреждениеләрендә эшли; 33 866 урта баскычтагы медицина хезмәткәрләре, шулардан 15 937 кеше – амбулатор-поликлиника  учреждениеләрендә эшли.

Медицина өлкәсенә кадрлар җәлеп итү максатында бер тапкыр бирелә торган компенсация (1 млн сум) түләү программасы эшли. 2018 елда бу программа буенча 72 табиб һәм  14 фельдшер җәлеп ителгән, шуларның амбулатор-поликлиника челтәренә  – 65 табиб 14 фельдшер. Шулай ук Татарстан Республикасы Хөкүмәте грантлары бирү программасы эшли  (торак шартларын яхшыртуга 500 мең сум күләмендә грант ). 2018 елда дәүләт сәламәтлек саклау учреждениеләренә эшкә урнашкан белгечләргә 136 грант (2017 елда – 127 кеше) түләнгән, шулардан 117 белгеч амбулатор-поликлиника челтәренә эшкә урнаштырылган (2017 елда – 99 кеше).

Татарстан Республикасы башкарма хакимияте органнары эшчәнлеге нәтиҗәләре турында хисап профиль комитет утырышларында тикшерелгән иде. Премьер-министрның чыгышыннан соң да сораулар күп булды.  Аерым алганда депутат  Николай Рыбушкин  "Шәһәр бистәләре"  программасы кабул итү кирәклеген  әйтте. "Ул вакытта ут, су, юл мәсьәләрен хәл итү җиңелрәк булыр иде",  - диде депутат.  Алексей Песошин бу эшләрне башка программалар нигезендә хәл итеп булуын аңлатты.

Мәгариф, мәдәният, фән һәм милли мәсьәләләр комитеты рәисе Разил Вәлиев Гаяз Исхакыйның Чистай районында урнашкан музееның  Татарстан Президенты ярдәмендә яңартылуын әйтеп, әмма музейга бару юлының бик тә начар булуын искә төшерде. "Юлның исеме генә бар, - диде Разил Вәлиев, - аннан  йөри торган түгел". Юл төзелешенә  93 млн. сум акча таләп ителә икән.

Татарстан Республикасы башкарма хакимияте органнары эшчәнлеге нәтиҗәләре турында хисап белән тулысынча Хөкүмәт сайтында танышырга мөмкин.

Татарстан Дәүләт Советының Дәүләт корылышы һәм җирле үзидарә комитеты рәисе Альберт Хәбибуллин, җәмәгать киңлекләре программасы кысаларында, йорт ишегалларын ямьләндерүгә игътибар юнәлтү кирәклеген әйтте. Депутат парламентның 47нче утырышында «Бердәм Россия» фракциясе исеменнән чыгыш ясады. 
Дәүләт Советы утырышында бүген 2018 елда республиканың башкарма хакимият органнары эше турында доклад тәкъдим ителде.

Альберт Хәбибуллин ишегаллары кешенең көен сен күрә торган, иң якын җәмәгать киңлеге булуын билгеләп узды. «Казанда һәр икенче ишегалды ремонт, асфальт юл, балалар яки спорт мәйданчыгы көтә. Ә республиканың башка районнарында төзек ишегаллары күпкә азрак. Кешеләр яшел зоналарны ямьләндерүне, парковка урыннарын киңәйтүне, территорияне межалауны сорый», - диде.

«Без киләсе елдан, җәмәгать киңлекләре программасы кысаларында, ишегалларын төзекләндерүгә чаралар бүлеп бирелүен сорыйбыз. Һәр йорт шушы программа керә алырлык булсын», - ди Альберт Хәбибуллин.

Альберт Хәбибуллин ишегалларын ямьләндерү эшләре халыкның тулы ризалыгы белән башкарылрга тиешлеген искәртте. «Фатир хуҗалары эскәмияләр, парковкалар кайда булуын, ишегалдында спорт мәйданчыгымы әллә балаларга уен зонасымы – үзләре хәл итәргә тиеш», - ди депутат.

Ул ишегаллары планын эшләү бәхәс уятачагын да таныды. «Без, «Бердәм Россия» партиясе, шушы очрашу, фикер алышуларны оештыру эшенә актив кушылырга әзер», - диде. Бүген Татарстанда 10 850 ишегалды булганын әйтте.

Депутат балалар бакчаларына чират формалаштыру кагыйдәләренә үзгәрешләр кирәк дип тә саный.

«Яңа балалар бакчалары төзү, вариатив формалар үсеше, дәүләт-хосусый партнерлык ярдәмендә мәктәпкәчә белем бирү учреждениеләрендә урыннар даими артып тора. Балалар бакчаларына чират проблемасы акрынлап хәл ителә. Ләкин балаларына ноябрь, декабрьдә генә өч яшь тулган ата-аналар проблемага юлыга. Алар балалар бакчасына юлламаны киләсе елда гына ала», - диде Альберт Хәбибуллин.

Ул әни кешенең баласына өч яшь тулгач эшкә чыгарга тиешлеген искәртте. «Бу сорауга игътибар бирүегезне һәм балаларның чиратын формалаштырганда, группалар комплектланганда балаларның яшен исәпкә алу кагыйдәләренә үзгәрешләр кертү мөмкинлеген каравыгызны сорыйбыз», - диде Хәбибуллин.

Депутат чыгышында күптән түгел яшүсмерләрне кыйнау фактлары ачыкланганына тукталды. «Экспертлар бу мәрхәмәтсезлек очракларын укучыларның оешкан җинаятьчел группировкаларга җәлеп ителүе белән бәйли», - диде. Моңа бәйле рәвештә, группировкалар феномены белән кабат очрашмас өчен, Татарстан Хөкүмәтенә профильле министрлыкларның яшьләр даирәсендә профилактик эшен көчәйтүне тәкъдим итте.

Альберт Хәбибуллин мәктәпләрне штаттагы психологлар белән тәэмин итүгә игътибар бирергә кирәклеген әйтте. Өстәмә белем, спорт белән шөгыльләнү һәр гаилә өчен үтемле булырга тиеш, диде.

Күп балалы гаиләләргә җир биреп, торак белән тәэмин итү максатына ирешелмәде. Татарстан Дәүләт Советы Фәрит Мөхәммәтшин бишенче чакырылыш Дәүләт Советының 47нче утырышында шулай дип белдерде. ТР җир һәм мөлкәт мөнәсәбәтләре министры Азат Хамаев, Хөкүмәт сәгате кысаларында, җир кишәрлекләре белән тәэмин итү турында сөйләде. 
Фәрит Мөхәммәтшин күп балалы гаиләләргә җир бирүдә проблемаларны билгеләп узды. Гамәлгә кергән вакытта программаның асылында гаиләләрне тораклы итү күздә тотылганын искәртте. "Җир бирделәр, ә күп балалы гаиләләрнең йорт төзерлек мөмкинлекләре булмады. Бер елдан федераль үзәк җирләрне сатарга яки бүләк итәргә рөхсәт итсә дә, барыбер көтелгән максатка ирешелмәде", - диде ул.

"Төбәк берүзе генә хәл итәрлек мәсьәлә түгел бу. Тагын чараларын уйларга кирәк. Һаман акча җитмәүгә кайтып кала. Участок өчен акча алып, аны сатып та, күп балалы гаиләләр барыбер кысын шартларда яши", - дип белдерде Фәрит Мөхәммәтшин. Бүген җир кишәрлекләрендә инфраструктура объектлары булдыру кирәклеге дә әйтелде.

Азат Хамаев әйтүенчә, Татарстанда күп балалы гаиләләрне җир кишәрлекләре белән тәэмин итү күрсәткече бүген 67 процентка тәңгәл.

26 районда җир биләмәләре белән 90 процент күләмендә тәэмин итүгә ирешкәннәр. Тугыз район күп балалы гаиләләргә җир бирү планын 80 проценка кадәр үтәгән. Казанда ул 80 проценттан кимрәк. Тик кайбер районнарда ул бу эш сүлпән баруын әйтте.

Республикада күп балалы гаиләләргә җир участоклары бирелә башлаган 2011 елдан бирле 33 мең гаилә җир кишәрлеге алган.

● 23 апрельдә ТР Дәүләт Советында "Экология" илкүләм проектын Татарстанда тормышка ашыруга багышланган җәмәгатьчелек тыңлаулары үтте. Анда ТР Дәүләт Советы Рәисе урынбасары, илкүләм проектларны үтәү буенча эшче төркем җитәкчесе Татьяна Ларионова, ТР дәүләт Советы Секретаре Лилия Маврина, парламент депутатлары, министрлык һәм ведомстволар җитәкчеләре, муниципаль берәмлекләр һәм иҗтимагый оешмалар вәкилләре катнашты.
Очрашуны ачып, Татьяна Ларионова илкүләм проектларның халык тормышын яхшыртуга юнәлтелгәнлегенә басым ясады.

ТР Иктисад министры урынбасары Олег Пелевин әйткәнчә 13 проект киләсе биш елда илнең төп социаль-икътисадый үсеш документы булып торачак. Алар барысы да берничәшәр федераль проектны берләштерә. Шулардан 40 проектта Татарстан катнаша.  

Парламентның экологик комитеты җитәкчесе урынбасары Ринат Гайзәтуллин "Экология" илкүләм проектын тормышка ашыруда республиканың берничә министрлыгы һәм барлык муниципалитетлар катнашканын белдерде. Проект халыкны чиста су белән тәэмин итү, Иделне саклау һәм коммуналь калдыклар белән яңача эшләүгә күчү белән бәйле.

ТР экология һәм табигый ресурслар министры Александр Шадриков "Экология" проектына Татарстаннан кертелгән яки кертеләчәк объектлар турында мәгълүмат бирде. Шул исәптән 5 чүплекне тигезләү, зарарлы калдыклар җыелган ике объектны ябу, Лаеш районында ике сусаклагычны төзекләндерү, Чаллыдагы Мәләкәс инешен чистарту күздә тотыла. Түбән Кама тирәсендә файдаланмыйча ята торган нефть үткәргечләрне сүтеп алырга, Казан канализациясенең биологик чистарту корылмаларының ләм мәйданчыларын тигезләргә һәм елгалар төбенән 21 судноны чыгарырга мөмкин булачак.

Төзелеш һәм архитектура министрлыгының "Экология" проекты кысаларындагы планнары турында әлеге ведомствоның җитәкчесе урынбасары Илдус Насыйров сөйләде. Ул әйткәнчә, республика "Каты коммуналь калдыклар белән эшләүнең яңа системасына күчү" федераль проектында да актив катнашырга җыена.

Урман хуҗалыгы министры Равил Кузюров Татарстанда урман мәйданнарын саклау һәм арттыру максатында "Урманнарны саклау" программасына 86,8 млн сум акча бирелә. Проектта катнашу республиканың бу юнәлештәге күп проблемаларын чишәргә ярдәм итәчәк.

Аннары чыгыш ясаучылар тыңлауларда катнашучыларның сорауларына җавап бирделәр.

 Очрашуга йомгак ясап, Татьяна Ларионова муниципаль хакимиятләрне илкүләм проектларда тагын да активрак катнашырга өндәде һәм тормыш дәрәҗәсен яхшыртуга юнәлгән эшләргә халыкның лаеклы бәя бирәчәгенә ышаныч белдерде.

● 23 апрельдә Татарстан Республикасы Дәүләт Советы Рәисе Фәрит Мөхәммәтшин Санкт-Петербургта эш сәфәрендә. Ул РФ Федераль Собраниесе каршындагы Россия Закон чыгаручылар Президиумы һәм советы, комиссияләр утырышларында катнаша.
Парламентарийлар Россия Президентының Юлламасы  регионнарда ничек тормышка ашырылу мәсьәләсен тикшерергә һәм РФ субъектларының бюджет тәэмин ителеше буенча дифференциацияне киметү чаралары хакында сөйләшергә ниятлиләр. Болардан тыш, мәгарифкә һәм балалы гаиләләрне дәүләт яклавына кагылышлы сораулар да игътибар үзәгендә булачак.  Бу темалар  иртәгә Закон чыгаручылар Президиумы һәм советы утырышы көн тәртибенә кертелгән. Чарада Россия Президенты Владимир Путинның да катнашуы көтелә.

Бүген исә Санкт-Петербургта Кырым Республикасының һәм федераль әһәмияттәге Севастополь шәһәренең Россия Федерациясенең  хокук системасына кереп китүе мәсьәләсе буенча Комиссия утырышы булды.

Закон чыгаручылар мәйданы регионнардан килгән закон чыгару  инициативаларын карау һәм хуплау  өчен актив файдаланыла. Бүгенге утырышта  Татарстан Дәүләт Советы тарафыннан кертелгән   гражданнар кулланылышында булган кораллар әйләнешен  чикләүгә кагылышлы закон чыгару инициативалары тикшерелде. Комиссия әгъзалары федераль законга тәкъдим ителгән әлеге үзгәрешләр мәгариф оешмаларында куркынычсызлык чараларын көчәйтә, дигән фикердә.

Фәрит Мөхәммәтшин закон чыгару инициативаларының асылын аңлатып, бу нисбәттән башка төбәкләрдәге коллегалары тарафыннан да хуплау булуын әйтте.  2018 елның 26 ноябрендә РФ ФС Дәүләт Думасына  тәкъдим ителгән ике закон чыгару инициативасы - «Корал турында» федераль законга һәм  Административ хокук бозулар  турында РФ кодексына үзгәрешләр кертүне тәкъдим  итә. Сүз гражданнарга корал сатып алуга рөхсәтне 18 яшьтән 21 яшькә күтәрү  һәм корал тотуга җаваплылыкны арттыру турында бара.

Закон чыгаручылар советының Татарстан парламентының закон чыгару инициативаларын хуплау турында карары  РФ ФС Дәүләт Думасының Куркынычсызлык һәм коррупциягә каршы тору комитетына җибәрелде.

● 25 апрельдә КПРФ фракциясе "Татарстан республикасының социаль-икътисадый үсеше. Халык проблемалары" дигән темага матбугат очрашуы уздырды. Журналистлар Дәүләт Советындагы КПРФ фракциясе җитәкчесе Хафиз Миргалимов, депутат Александр Комисаров һәм Татарстан бакчачылар берлеге рәисе Владимир Дейнекин белән сөйләштеләр.
Очрашу башында Хафиз Миргалимов матбугат вәкилләренә ТР Дәүләт Советының кырык җиденче утырышы йомгаклары турында сөйләде. "Республика хөкүмәтенең 2018 ел эшчәнлеге турында хисапнамә утырышның төп мәсьәләсе булды - диде ул. - Премьер-министр парламентка Татарстанның социаль-икътисадый үсеше турында зур мәгълүмат бирде". Шул ук вакытта, депутат фикеренчә, хисапнамәдә халыкны борчыган проблемаларның асылы һәм аннан чыгу юллары турында анализ чагылмаган.

Хафиз Миргалимов РФ хөкүмәте башлыгының Дәүләт Думасында ясаган шундый ук чыгышын тагын да кискенрәк тәнкыйтьләде. "Хөкүмәтнең рәсми хәбәренә ышансаң, илебез гел үсештә, халык рәхәт яши, проблемалар юк икән бит, - диде ул. - Ләкин чынлыкта кешеләрнед тормыш дәрәҗәсе үсми бит, бәяләр артып тора, салымнар күбәйгәннән күбәя бара. Шуңа күрә безнең партиянең үзәк органнары илдәге проблемаларны чишү өчен халык ышанычы хөкүмәте оештырырга тәкъдим итәләр".

Татарстан бакчачылар берлеге рәисе Владимир Дейнекин гражданнарның бакчачылык белән шөгыльләнүе турындагы 217нче федераль законның тискәре перспективалары турында сөйләде. Ул әйткәнчә, әлеге документ бакчачылык ширкәтләренең эшен катлауландыра, аерым алганда, ширкәт әгъзаларының гомуми җыелышы вәкаләтләренә буталчыклык кертә, су чыганакларын лицензияләүне аңлаешсыз итә. Шуның өстенә, көнкүреш калдыклары белән эшләүнең яңа системасына күчү белән бәйле кынлыклар килеп өстәлде.  

Аннары матбугат конференциясендә катнашучылар журналистларның сорауларына җавап бирделәр.

● 26 апрельдә Дәүләт Советы Рәисе Фәрит Мөхәммәтшин татар теленнән VII халыкара олимпиада җиңүчеләрен бүләкләде. Мәртәбәле чара Идел буе дәүләт физик тәрбия, спорт һәм туризм академиясендә узды.
Фәрит Мөхәммәтшин сәламләү чыгышында татар халкының дөньяның төрле илләрендә яшәвен һәм аларга татар телен, халкыбызның гореф-гадәтләрен өйрәнү өчен шартлар тудырылуын әйтте. Республикада 173 милләт вәкиле яши. Татарстан халыклары ассамблеясы  аларга үз теллләрен, мәдәниятләрен өйрәнү өчен тигез шартлар тудыра.

"Бүгенге глобальләшү шартларында татар телен белүчеләр саны артыр дип ышанам. Телләр белү көндәшлекне үстерә. Татар теле, үзегез беләсез, бөек төрки дөньяга юл ача.  Туган телләрен ата-аналарыннан өйрәнеп, милли  мохиттә үскән кешеләр – бәхетле кешеләр", - диде парламент башлыгы.  Ул чарада катнашучылар арасында чит төбәкләрдән, хәтта чит илләрдән килүчеләрнең елдан-ел артуына басым ясады.  

Фәрит Мөхәммәтшин  үзенең туган телне өйрәнү тарихын да сөйләп узды. Үз өстендә туктаусыз эшләп,  ул татар телен шомарта,  республиканың дәүләт телләренең берсе булган татар телендә әңгәмәләр, бәхәсләр  алып барырлык дәрәҗәгә җитә.  Бу эштә аңа  берничә чакырылыш Татарстан парламентына депутат булып сайланган каләм әһелләре   Туфан Миңнуллин, Разил Вәлиев, Роберт Миңнуллин кебек шәхесләр дә булыша.

Дәүләт Советы Рәисе олимпиадада  катнашучыларны һәм аларның ата-аналарын туган телгә  булган ихтирамлы мөнәсәбәтләре өчен зур рәхмәт белдерде.

«Казанда узган көннәрегез турында хәтирәләр озаграк саклансын, өйләрегезгә кайткач тарихи ватаныгыз Татарстанда ничек яшәүләре, Казанның көннән-көн матураюы турында сөйләрсез", – диде ул.

Фәрит Мөхәммәтшин татар теленнән VII халыкара олимпиадада  иң зур уңышларга ирешкән япон егете Чихиро Тагучига, Татарстанның Чирмешән районыннан Лилия Гатинага һәм Башкортстаннан Тимур Суфияновка Гран-при тапшырды.

Быелгы олимпиада Россиянең 26 төбәгеннән 191, 15 ләп чит илдән 50гә якын, Татарстаннан 250 катнашучыны бергә очраштырган.

● 26 апрель
Туган тел көнендә бөек татар шагыйре Габдулла Тукай һәйкәленә чәчәкләр салу тантанасы булды. Чарада Татарстан Президенты Рөстәм Миңнеханов, Дәүләт Киңәшчесе Минтимер Шәймиев, Дәүләт Советы Рәисе Фәрит Мөхәммәтшин, республика парламенты депутатлары һәм башка рәсми затлар катнашты. 
Фәрит Мөхәммәтшин,  журналистлар белән аралашканда, Тукайның дөнья күләмендә танылган шәхес булуына басым ясады.

«Ул туган телендә һәм милли мохиттә язган. Аны татарлар белән руслар гына түгел, бәлки башка милләтләр дә яратып укыйлар, – диде ул. – Тукай һәйкәленә чәчәкләр китереп без  үзенең телен, мәдәниятен, тарихын, гореф-гадәтләрен, йолаларын саклап яшәүче һәр кешегә хөрмәтебезне белдерәбез. Россия Президенты Владимир Путин илебез халкының  күп телле һәм төрле диннәрдә булуын "безнең олы байлыгыбыз" дип атады. Татарстанда моңа аеруча игътибар бирелә".

Дәүләт Советы Рәисе әле кичә генә Туган тел буенча халыкара форум узуын, анда  катнашучыларның төрле илләрдән һәм төбәкләрдән булуын әйтеп, татар телен куллану даирәсе киңәя дип белдерде.

Бүген Туган тел көне уңаеннан  республикада бәйрәм чаралары уза: М. Җәлил исемендәге Татар дәүләт опера һәм балет театры янындагы Тукай һәйкәле янында Шигьрият бәйрәме; ТР Президенты Рөстәм Миңнехановның иҗат һәм фән әһелләре белән очрашуы.   «Казан-Экспо» күргәзмәләр комплексында Г.Тукай туган көнгә һәм Туган тел көненә багышланган тантанада Г.Тукай исемендәге Дәүләт премиясе лауреатлары игълан ителәчәк.

● 26 апрель
Бердәм Россия" көннәре халык белән аралашуның кирәкле формасы булып кала. Бүген Татарстан Дәүләт Советы Рәисе, “Бердәм Россия” партиясенең Татарстан бүлеге Секретаре Фәрит Мөхәммәтшин Алабугага эш сәфәре вакытында шулай дип белдерде. 
"Бердәм Россия көннәре" халык белән аралашуның кирәкле формасы булып кала, чөнки конкрет районның борчыган проблемаларына басым ясала. Министрлык һәм ведомстволардан белгечләр, юристлар, тар белгечлек табиблары килә. Без кешеләр белән нинди мәсьәләләр чишелми калганын аңлар өчен очрашабыз”, – диде Дәүләт Советы Рәисе.

Бүген Татарстан Дәүләт Советы Рәисе Фәрит Мөхәммәтшин “Бердәм Россия " көннәре кысаларында узган чараларда катнашты.

Утырышка кадәрдепутатларга яңа төзе​леп килүче балалар бакчасын да күрсәттеләр. 40 нчы бакча шәһәрдән читтәрәк урнашкан.  Бу бакча полилингвиаль булачак. Сабыйлар өч тел өйрәнәчәк. Бүген Алабугада 26 бакча эшли. Бакча 190 миллион сумга төшкән. Аны сентябрь аенда ачарга җыеналар. Дәүләт Советы Рәисе Фәрит Мө​хәммәтшин, ачылыш тантанасына киләм, дип вәгъдә бирде.

– Бездә бакчага чират көтүче 1 меңнән артык бала бар иде. Тагын ике бакча төзеләчәк. Шулай итеп без чиратны бетерәчәкбез. Әгәр тагын берне төзергә мөмкинлек булса, ясле төркемен көтүче сабыйлар белән дә кыенлык булмас иде. Республикада, Сабадан кала, икенче урында без.  Төзелешләр  бетсә, бары тик 252 сабыйга гына урын җитмәячәк. 2020 елда 1224 балага исәпләнгән полилингвиаль мәктәп сафка басачак, – ди Алабуга шәһә​ренең мәгариф бүлеге җи​тәкчесе Ривал Зарипов.

Фәрит Мөхәммәтшин Ала​буга җылылык челтәр​ләре оешмасында да булды.

– Газ-турбина җайлан​масы урнаштыргач, җылы​лык бәясенә тарифлар артмаган. Әлбәттә, халык өчен мондый уңайлыклар бик кирәк. 109 йортка шәхси җы​лыту казаннары куелган.  Хез​мәт хак​лары белән кызыксындым. Уртача 30 мең сум алалар икән, – ди Фәрит Мөхәммәт​шин. – Алабуга соңгы 5-6 елда зур үзгә​решләр кичерә. Озак​ламый агросәнәгать паркы ачарга торалар. Проблемалар бар инде ул. Җирле үзидарәгә бәйле дә сораулар бар. Әмма алар хәл ителерлек эшләр. Чүпне генә алыйк. Әллә аның өчен акча ки​рәкмиме? Кирәк. Барысын да хәл итәргә, чүптән дә коты​луның җаен тапмыйча булмый. Якынаер өчен сәбәп кирәк. Төп максатыбыз да – халык гозерләрен тыңлап, аларны ишетү.

● 29 апрель
Татарстанның Дәүләт Советы Рәисе, “Бердәм Россия” партиясенең Татарстан төбәк бүлеге сәркатибе Фәрит Мөхәммәтшин “Бердәм Россия” партиясенең алдан тавыш бирү көнендә катнашырга планлаштыра. Кандидатның документлары партиянең төбәкара башкарма комитетында бүген теркәлде. 
“Күп еллар "Бердәм Россия” партиясенең төбәкара бүлеге Секретаре буларак, мин алдан сайлауларда катнашмыйча, читтә кала алмадым. Бу илдәге сәяси партиянең кызыклы эш ысулы. Ул дебатлар белән алдан тавыш бирүләр, сайлаучылар белән очрашулар оештыра”, - диде Фәрит Мөхәммәтшин документларны тапшырганнан соң. 

Аның әйтүенчә, “Бердәм Россия” праймеризы – сәясәтчеләргә үзләрен күрсәтү, үз тәкъдимнәрен сайлаучыларга җиткерү мөмкинлеге. “Шәхсән үзем, бу мәйданчыкны тәҗрибәле сәясәтчеләр өчен дә, башлап килүче сәясәтчеләр өчен дә зур мәктәп дип саныйм. Алар куелган сорауларга җавап эзләүдә кызыксынып катнаша, җәмгыятьтә булган төрле проблемаларны чишү юлларын эзли һәм таба”, - дип аңлатты Фәрит Мөхәммәтшин.      

Алдан тавыш бирү көнендә, 26 майда, Татарстанда 460 исәпләү участогы эшләячәк. Праймериз нәтиҗәләре буенча, “Бердәм Россия” партиясеннән Татарстан Республикасының Дәүләт Советына депутатлыкка кандидатлар исемлеге төзеләчәк.

● 30 апрельдә Казанда Татарстан Дәүләт Советы Рәисе, республика Волейбол федерациясе президенты Фәрит Мөхәммәтшин Мәктәп волейбол лигасының финал ярышларына старт бирде. 
Фәрит Мөхәммәтшин волейбол спортының бөтен республика буенча актив үсүен җиткерде. «Олимпия спорт төрләренә кертелгән барлык спорт төрләрен без үзебездә үстерәчәкбез», - диде ул.

«Волейбол хәрәкәте горизонтларын тагын да киңәйтү турында уйландык. Волейбол белән кызыксыну белдергән гомуми белем бирү учреждениеләрендә яшьләр резервын күрдек. Шулай итеп Мәктәп волейбол лигасы кебек масштаблы проектны гамәлгә ашыру идеясе туды», - дип өстәде Татарстан Волейбол федерациясе президенты.

Ул Татарстанның барлык шәһәр һәм районнарында волейбол үсеше алга таба да дәвам итәчәк, дип ышандырды. «Бүгенге финал уеннары белән без бөтен республикага старт бирдек. Хәзердән башлап барлык шәһәр һәм районнарда Мәктәп волейбол лигасы турнирлары узачак, ә финалны Казанда Волейбол үзәгендә үткәрәчәкбез», – диде Фәрит Мөхәммәтшин.

Лига кубогы өчен Казанның 16нчы һәм 75нче гимназияләре яшүсмерләре, шулай ук 89 һәм 141нче мәктәп кызлар командалары көч сынашты. Җиңүне 75нче гимназия һәм 141нче мәктәп укучылары яулады.

Турнир ел башында старт алды һәм Казан мәктәпләре, гимназияләре һәм лицейлары укучылары арасында узды. Беренче этапта Казанның 120 мәктәбеннән 5,5 меңнән артык укучы катнашты.

● 30 апрель
Татарстанга станок янында басып, инженерларның идеяләрен чынга ашырырга сәләтле эшче кадрлар кирәк, дип саный ТР Дәүләт Советы Рәисе Фәрит Мөхәммәтшин. Ул бу фикерен бүген Казанның П.В. Дементьев исемендәге авиация-техника көллияте базасында узган "түгәрәк өстәл" утырышында белдерде.
Казан авиация-техника көллияте  – 85 еллык тарихы булган уку йорты. Көллиятне тәмамлаган атаклы кешеләр арасында 2007-2015 елларда Казан вертолет заводы белән җитәкчелек иткән Александр Лаврентьев,  КАМАЗның  генераль директоры Сергей Когогин, 1983 - 2004  елларда "КМПО" АҖ  генераль  директоры Геннадий Захаров һәм башка бик күпләр бар.

Бүгенге көндә көллият    WorldSkills стандартлары буенча авиа- һәм машина төзелеше өчен кадрлар әзерли  торган ресурс үзәге булып тора.

Дәүләт Советы Рәисе  уку бүлмәләрен һәм лабораторияләрне карады, студентлар белән аралашты. Ул аларга үзенең хезмәт юлын 15 яшендә Әлмәт районының Миңнебай газ-бензин заводында токарь булып башлавын әйтте. «Профессиональ инженерлардан тыш, безгә галимнәрнең идеяләрен чынга ашырырга сәләтле әзерлекле эшче кадрлар да кирәк», - диде Фәрит Мөхәммәтшин.

Ресурс үзәге буйлап экскурсия җирле музейда төгәлләнде. Әлеге музей 2002 елда, көллиятнең 70 еллыгы уңаеннан ачылган. «Соңгы елларда Татарстанда эшче һөнәрләренә игътибар артты. Мондый көллиятләр профессиональ эшче кадрлар әзерләүдә аеруча мөһим роль уйный», - дип сүзен йомгаклады Фәрит Мөхәммәтшин.

Фәрит Мөхәммәтшин көллият укытучыларыннан тәрбия эшчәнлеген ничек алып барулары белән дә кызыксынды. Республика парламенты башлыгы уку йортларында яшьләрне һөнәри осталыкка өйрәтү белән беррәттән илебез өчен гражданнар тәрбияләүне дә онытырга ярамавын искәртте.

Татарстан Премьер-министры урынбасары, республиканың Мәгариф һәм фән министры  Рафис Борһанов республикада 91 һәнәри уку йортында 70 мең студент белем алуын әйтте. 31 урта-һөнәри белем бирү йортында ресурс үзәкләре оештырылган. «Ресурслар үзәге - ул база предприятиясе белән уку йортының бергәләп эшләве. Монда предприятиенең финанс ярдәменнән битәр шефлык, остазлык итү кыйммәтрәк. Яшьләр укып бетергәннән соң үзләренең кайда эшләячәкләрен, прдприятие җитәкчеләре үзләренә нинди эшчеләр киләчәген белеп тора», - диде  Рафис Борһанов.

"Түгәрәк өстәл"гә укытучылар һәм көллиятне тәмамлаучылар, ветеран-педагоглар чакырылган иде. Арада Россиянең һәм Татарстанның аткзанган мөгаллиме, 1971 елдан 1989 елгача Казан авиация техникумы директоры булган  Леонид Фомин да бар иде.  7 апрельдә  аңа туксан яшь тулган. Гомеренең алтмышлап елын  Леонид Фомин әлеге уку йортында республиканың сәнәгать предприятиеләре өчен эшче кадрлар әзерләүгә багышлаган.  

«Легендар шәхес, машина төзелеше тармагы нәкъ аның кебек кешеләр көче белән күтәрелә», - диде Фәрит Мөхәммәтшин һәм Леонид Фоминга Татарстан Республикасы Дәүләт Советы Рәисенең Рәхмәт хатын тапшырды.  

Очрашу ахырында  Фәрит Мөхәммәтшин 22-27 август көннәрендә Казанда узачак һөнәри осталык буенча WorldSkills дөнья чемпионатында уңышлар теләде.

